
IL-LAQGHA TAL-MEMBRI LI TMISS

Il-laggha li tmiss, bhas-soltu, se tkun I-ahhar Gimgha tax-xahar, jigifieri nhar il-Gimgha, 30 ta’Ottubru, 2015, fi¢c-Centru
Malti ta’ Parkville, fis-7.30 pm. Il-membri kollha mistiedna li jgibu xi xoghol biex jingara f’din il-lejla. Jekk joghgobkom ippru-
vaw li tkunu hemm fil-hin. Nixtiequ naraw aktar membri jattendu ghal dawn il-laqghat, ghalhekk hajru lill-membri tal-familja
u lil hbiebkom biex jigu u jsiru membri tal-Grupp taghna.

FORUM NAZZJONALI FUQ L-ILSIEN MALTI °PNOVEMBRU

Fis-sajf li ghadda, il-Ministeru tal-Edukazzjoni u x-Xoghol ghamel konsultazzjoni pubblika fuq il-qaghda
tal-ilsien Malti u t-triq ’il quddiem. Tletin persuna u/jew ghaqda taw il-fehma taghhom f’din il-konsultazzjoni
u maghhom kien hemm dagqgstant iehor li kitbu ittri u artikli fil-gazzetti u I-midja so¢jali.

Is-suggetti ewlenin li tkellmu fughom in-nies fil-kontribuzzjonijiet li ghamlu kienu dawn:

* L-irwol li ghandu jkollu 1-Kunsill Nazzjonali tal-Malti fit-tehid tad-decizjonijiet fuq il-gejjieni tal-Malti, jigifieri
jekk ikunx regolatorju, inkella konsultattiv;

» L-aggornamenti fir-regoli tal-ortografija, b>’mod partikolari l-ismijiet tal-pajjizi u 1-bliet barranin, il-kliem ta’ nisel
barrani (I-aktar mill-Ingliz) u d-Dec¢izjonijiet 1;

* L-uzu tal-Malti f’ogsma differenti tal-hajja, nghidu ahna, fix-xandir u fit-taghlim.

Wagqt li kienet ghaddejja I-konsultazzjoni pubblika, il-Ministeru tal-Edukazzjoni kellu laqghat mal-Kunsill
Nazzjonali tal-Ilsien Malti, 1i fihom inghata taghrif iddettaljat tax-xoghol 1i qieghed jaghmel il-Kunsill u I-htigijiet
tieghu. I1-Ministru Evarist Bartolo jirrikonoxxi I-hidma mifruxa li ghamel il-Kunsill tul dawn l-ahhar ghaxar snin mit-
twaqqif tieghu. Biex jassistih fhidmietu, il-Ministeru tal-Edukazzjoni se jkun qieghed jirdoppja l-allokazzjoni ta’ fondi
u jimpjega persuna ohra mal-istess Kunsill bil-ghan li ssir aktar ricerka fuq l-ilsien Malti u I-Kunsill ikun jista’ jsahhah
ir-relazzjonijiet pubbli¢i tieghu mal-entitajiet pubblic¢i u I-pubbliku ingenerali.

Fl-isfond ta’ dan kollu, il-Ministeru jaghraf ukoll li wasal iz-zmien li jigi organizzat Forum Nazzjonali fuq I-Ilsien
Malti, kif wara kollox jitlob I-Att dwar 1-Ilsien Malti (Kap 470), biex dawk kollha li jixtiequ jsiru jafu x’xoghol sar u
qieghed isir b’risq ilsienna u/jew jixtiequ jaghtu sehemhom fil-harsien, it-tixrid u l-izvilupp tieghu, jinghataw 1-oppor-
tunita kollha jiddiskutu u jesprimu ruhhom.

[I-Forum Nazzjonali se jsir nhar is-Sibt, 7 ta’ Novembru 2015 mit-8:30 sas-13:30 fil-lukanda Excelsior, il-Furjana.
Dawk kollha li jixtiequ jattendu ghandhom jibaghtu ittra elettronika lis-Sinjura Mandy Buhagiar - mandy.buha-
glar@gov.mt sat-23 ta’ Ottubru 2015. [I-Ministeru tal-Edukazzjoni u x-Xoghol iheggeg i dawk kollha li ghandhom
ghal qalbhom l-ilsien Malti biex jipparte¢ipaw f’dan il-forum.

STQARRIJA: APPOGG QAWWI
TAL-MINISTRU BARTOLO LILL-KUNSILL MALTI

L-Akkademja tal-Malti tifrah lill-Ministru tal-Edukazzjoni li Ibierah, bi kliem sod u ¢ar, wera I-fiduéja shiha
tieghu fil-hidma tal-Kunsill tal-Malti. U dan mhux bil-kliem biss imma bil-fatti, ghaliex — meta ra l-hidma kbira
li wettaq il-Kunsill fl-10 snin li ilu mwaqqaf — iddec¢ieda li jirdoppja I-finanzi tal-Kunsill u jaghtih haddiem iehor
biex ikun jista’ jahdem iktar u jwassal il-messagg tieghu ahjar.

Habbar ukoll 1i fis-7 ta’ Novembru se jsir Forum Nazzjonali biex naraw x’inhuma I-htigijiet ta’ Isienna bhalissa u
flimkien infasslu ghall-gejjieni tieghu.

Kif qal 1-Onor. Bartolo, issa kull min qaghad jispekula li 1-Ministru mhux kuntent bil-Kunsill u se jxoljih ghandu
risposta cara.

L-Akkademja ppartecipat fil-konsultazzjoni li nieda 1-Ministru, u ltaqghet ukoll mal-Kunsill u weghditu l-appogg
taghha.

Trevor Zahra, Ufficjal ghar-Relazzjonijiet Pubblici 3 ta’ Ottubru 2015




ILTQAJNA MA’ REBECCA “SIMSHAR” CREMONA

Dan l-ahhar fuq zZjara minn Malta kien hawn fostna Rebecca Cremona, direttur
u ko-awtri¢i tal-film Malti “Simshar”.

: Dan il-film jitratta fuq it-tragedja li kienet grat f’Malta fis-
L8 scna 2008, meta sajjieda minn Marsaxlokk tilfu hajjithom waqt li

H
AR

kienu barra minn Malta fuq sajda. Fost il-mejtin kien hemm tifel
ta’ 12-il sena, Theo Bugeja. L-uniku wiehed li salva kien missieru,
Simon.

[I-film mitkellem bil-Malti u b’subtitles bl-Ingliz, beda jin-
twera f’Melbourne f’diversi teatri, fosthom in-Nova Cinema,
Lygon Street, Carlton u 1-Lido Cinema f’Hawthorn.

[I-film intwera f’hafna pajjizi ohra u anki gie nnominat fil-
- | Best Foreign Language Film fis-87th Academy Awards.

- [I-PRO tal-Grupp Letteratura Maltija fil-Victoria, Paul Vella,
o 11 MU Wkoll  xandar ta’ programmi Maltin fuq ir-Radju

Komunitarju f’Melbourne, 3ZZZ, kien ilu xahrejn f’kuntatt ma’

Rebecca biex jorganizza intervista fuq il-programm tieghu. Kien hemm hsieb li l-intervista ssir minn
Malta, imma meta sar jaf li kienet gejja Melbourne biex tippromwovi dan il-film. Rebecca zammet
il-kelma taghha u meta kienet hawn fl-ahhar kien hemm ftit tal-hin u marret fl-istazzjon ta’ 3ZZZ
fejn giet intervistata live fuq il-programm tal-Gimgha, 2 ta’ Ottubru. Paul apprezza hafna minhaba li
z-zjara taghha kienet wahda ta’ tahbit u li forsi aktar kienet fl-ajru minn Stat ghall-iehor milli fl-art.

Rebecca giet intervistata wkoll fuq ir-radju tal-ABC u t-Televizjoni, kif ukoll fuq I-SBS.

Barra minn dan, Rebecca Cremona giet mistiedna mill-Kunsill Malti tal-Victoria biex tattendi ¢-
Centru Malti u tiltaga® ma’ membri tal-Komunita® Maltija. II-President, Victor Borg, introdu¢iha ma’
dawk prezenti u wara Rebecca tkellmet fuq il-film. Il-laqgha spi¢cat b’riceviment zghir.

Ma’ Rebecca kien hemm maghha ommha, Herta.

Rebecca Cremona assistiet fil-film Munich (2005) ta’ Steven Spielberg.

Dakinhar stess, Paul u martu Salvina, flimkien mas-Segretarja, Rosemary Attard u zewgha,
Charles, marru jaraw il-film fin-Nova Cinema. It-teatru kien mimli dags bajda bil-Maltin u anki nies
ta’ nazzjonalita® differenti. Il-film hu wiehed ta’ min jirrikkmandah u hu ta’ kwalita’ eccellenti.

Rebecca Cremona

Jekk toqghod Melbourne u tlxtleq issir membru tal-Grupp Letteratura Maltlja tal-Victoria,
¢empel lis-Segretarja, Rosemary Attard fuq 9338-3920. Nixtiequk tkun maghna.

Programm Muziko-Letterarju
Tal-Grupp Letteratura Maltija tal-Victoria

Nhar il-Hadd, 20 ta’ Settembru, il-Grupp Letteratura Maltija tal-Victoria organizza
Programm Muziko-Letterarju fis-Sala ta¢-Centru Malti ta’ Parkville, fis-2 pm.
Ftit aktar minn 50 ruh mill-Komunita® Maltija attendew.

Il-programm beda bil-kant tal-Innu Malti u dak Awstraljan. Wara dan, is-Segretarja, Rosemary Attard, tat merhba
lil dawk prezenti u ntroduciet lill-President, Dr Victor Sammut, li dan minn naha tieghu sellem lil dawk prezenti u
tkellem fuq il-Grupp taghna, l-attivitajiet ta’ matul is-sena u affarijiet li graw fl-istess zmien. Huwa qal lil dawk prezen-
ti 1i 1-Grupp jiltaga’ darba kull xahar fil-Boardroom ta¢-Centru Malti fejn il-membri jaqraw proza u poezija, kemm
taghhom jew ta’ awturi ohra. Semma wkoll 1i darba fis-sena jkollna BBQ ghall-membri ghand il-hbieb taghna Frank u
Draga Bonett. Dr Sammut hegggeg lil dawk prezenti biex isiru membri tal-Grupp.

Imbaghad beda I-programm ta’ qari u kien imiss lill-istess Dr Victor Sammut fejn qralna zewg poeziji li kiteb huwa
stess: “Erbat ijiem l-isptar” u “Talba ghall-pac¢i f’dinja mhawda”. Rosemary Attard ghazlet li taqra zewg poeziji tal-
mibki u qatt minsi l-membru taghna, Laurie Armato: “IlI-Gawwija z-zoppa” u “Ta’ widnejh kbar”. Imbaghad kien imiss
lil Paul Vella 1i gqralna n-novella li kiteb huwa stess: “Pietru u 1-habiba” fejn wara, Ray Anastasi qralna zewg poeziji
tieghu stess: “Qasmuli qalbi” u “Dejjem insallbuk, dejjem tahfrilna”.

Wara kien wasal il-hin ghall-ewwel intervent muzikali. II-Grupp maghmul minn Manuel Casha u Joe Gauci fuq il-
kitarri, Alfred Xuereb fuq is-synthesizer u Joe Camilleri fuq il-percussion, tawna erba’ siltiet muzikali, kemm Maltin
u ohrajn.

Hawn kellna waqfien ta’ nofsiegha fejn dawk prezenti kellhom i¢-¢ans li jiehdu kikkra te jew kafe’, gallettini u
kejkijiet, ec¢.

Marie-Louise Anastasi qrat il-poezija taghha: “Le qatt ma ninsew” u poezija tal-poetessa Maltija, Mary Grace
Caruana, “Sabieha l-poezija”. “X’tahwid ghandna fi zmienna” hija kitba ta’ Guzi Camilleri li graha huwa stess. Hawn
kellna intervent muzikali iehor.

Frank Bonett huwa membru taghna li dejjem ifahhar lill-fundatur tal-Grupp taghna, Dr Guze' Abela li dejjem kien

iheggu biex jikteb il-Malti. Din id-darba Frank ghazlilna zewg poeziji ta’ Dr Abela: “Ejja hdejja” u “Carol mhix id-

: . dar”. Wiehed mill-membri godda taghna huwa John Muscat. John qralna zewg

poeziji li kiteb huwa stess: “Art twelidi” u “Il-hmura”. Nazzarene Zerafa huwa

membru taghna li joqghod fi Brisbane, Queensland. Kull sena jibaghtilna xi

xoghol tieghu u din id-darba baghat poezija jisimha “Kull par ghal paru” li nqrat
mill-membru taghna Rose Lofaro.

Wara intervent muzikali iehor, kien imiss lil Manwel Cassar 1i qralna zewg
poeziji tieghu: “Tidwija” u “Azzjoni”. Zewg poeziji ta’ Manuel Casha: “Hemm
s nghix jien” u “Madwar il-mejda” inqraw minnu stess. [I-membru taghna, George
Portelli, ghazel biex jaqralna poezija sabicha tal-Professur Oliver Friggieri:
4 “Solitudni”. Dr Clemente Zammit qralna proza tieghu: “Id-Duqqajs”. L-ahhar qari
8 tal-programm sar minn Michael Xuereb li qralna x-xoghol tieghu: “Il-genituri” u
“Musbieh inemnem”.

Il-programm spicc¢a b’aktar muzika mill-Grupp.
Fl-ahhar kulhadd gie mistieden biex imur fil-foyer ta¢-Centru fejn kien hemm
te jew kafe, pastizzi, pies u sausage rolls, kejkiet ecc.

Grazzi lil dawk li organizzaw dan il-programm u lil dawk li ppreparaw u
hadmu fil-k¢ina, Salvina Vella u Doris Sammut.




IN-NAFFAR LI XTAQ ITIR, ta’ Rita Saliba

Grajja qasira u helwa ta’ naffar li kellu zewgt ihbieb — Mina 1-gurdiena u Pizu 1-
ghasfur tal-bejt. Darba minnhom jghidilhom li xtaq itir biex ikun jista’ jara d-dinja u
tawh parir li jkellem liz-ziffa. [z-ziffa min-naha taghha tghidlu li ahjar ikellem lill-
buffura. X’jigrilu fl-ahhar in-Naffar meta wara I-buffura jistenna lir-riefnu? RITA

L-istorja tasal ghand il-qarrejja zghar taghna (eta 5-8) kemm bil-Malti kif ukoll
bl-Ingliz, kemm taqleb il-ktieb. Bejn iz-zewg verzjonijiet issibu wkoll tagsima ta
attivita fejn il-qarrejja jistghu jidhlu aktar fl-ispirtu tal-istorja: loghob bil-kliem u

pagni ghat-tpingija!

Ktieb sofistikat b’qoxra iebsa, editjat minn Victor Fenech, u bi tpingijiet mill-

isbah ta’ Naomi Gatt. Pubblikazzjoni tal-Horizons.

WICC IMB WICC MAL-VERITA®

li xtaq itir

SALIBA

)

IN-NAFFAR

Id-dar editrici BDL, (Book Distributors Limited), ghadha kemm ippubblikat rumanz gdid ta’ Carmel G Cauchi,
WICC IMB WICC mal-verita, indirizzat lil dawk li ghandhom minn 13-il sena ’1 fuq.

W B

*' mal-verita

T lkteb Amanda Busuttil minn Mallta...

Ghaziz Paul,

Grazzi tal-folju u
nirringrazzjak ghall-
gentilezza tieghek li

g8ib u tapprezza I-versi

li nibghatlek.

Ninsabu ftit il
boghod mill-harifa
ahna f'Malta u ghal-
dagstant hsibt biex
nibghatlek poezija
ohra relatata ma' dan
iz-Zmien.

Grazzi ta' kemm
gsamt maghna infor-
mazzjoni mill-isbah
b'rabta mal-Ilsien
Malti.

Inselli hafna ghalik,

Amanda

serqithulha hi.

Stagun il-poeta

Hajjet poeta, tghix harifa
kuljum.

Twaqqa’ I-weraq f’kull stagun.
B’mohgqrija fuq annimal,
is-sigra tithezzez,

il-weraq jitbiel,

iz-zokk jehxien.

B’mohgqrija fuq annimal

tinzel ix-xita mill-qalb ta’ poeta.
Is-sigra tibki dmugh imdemmi.
Il-weraq jitmermer f’agunija.
IlI-galb ta’ poeta

bhall-werqa li thaxwex.

Ir-ruh ta’ poeta

hija harifa permanenti.

10.08.2012
Amanda Busuttil

Dan ir-rumanz huwa msejjes l-aktar fuq Kelsey, tfajla ta’ hmistax-il sena li ghandha
huha bl-awtizmu u ssostni li qieghed ikun ta’ xkiel ghaliha. Wara l-mewt tan-nannu bdiet
torqod ghand in-nanna biex ix-xwejha ma tkunx wahidha billejl. Biex tkompli taghqad in-
nanna bdiet tbati bid-dimenzja u meta tilfet il-portmoni bil-flus akkuzat lil Kelsey li

Fost iz-zghazagh 1i maghhom tkun Kelsey hemm diversi problemi. Ir-rumanz igibna
wic¢ imb wic¢ ma’ sitwazzjonijiet u l-burdati li jvarjaw minn dawk serji bhad-dimenzja, 1-
awtizmu u d-divorzju, ghal dawk umoristi¢i; u minn dawk ta’ niket, bhal meta tfajla
minnhom tispi¢¢a f’koma, ghal dawk tad-dahq bhac-cajtiet ta’ Jerome. Fost iz-zghazagh jit-
facca wkoll l-ewwel xrar ta’ mhabba. Ghandna mhabba li ma ssehhx ghax tfajla jkollha
grazzja ma’ guvni li jithajjar imur patri, u ghandna mhabba ohra li tidher 1i se ssehh.

I1-ktieb jinsab ghall-bejgh fil-hwienet tal-kotba ghall-prezz ta’ €6.95.

minn nhar it-Tnejn 28 ta'
Settembru fis-2.15pm
mit-Tnejn sal-Gimgha

fug RADJU MALTA 93.7fm

{6kk fotian Hprarineina permieez fat olcion:
jekk joghgbok , ibaghtli messagg
na 719915113 ......

enzogusman@mail.com

u aghtini numru tat-telefon LANDLINE
(mhux mobile!cellular}u ncempi"EK jien !
INT FEJN INT FID-DINJA,

ISSA, TISTA' TKUN PARTI MINN

"BEJN IL-HBIEB" 11!

Jjew email fug >>>>

en

qrazzi

Messagg mill-habib taghna,

Enzo Gusman minn Malta...

20

Nirringrazzja lil Joe Borg, Patrick Sammut, I-Akkademja tal-Malti u hafna
ohrajn ghat-taghrif fuq il-letteratura Maltija f’Malta li nircievu minghand-

hom. Grazzi wkoll lil Rose Lofaro ghall-ghajnuna li nircievi.
Grazzi u napprezza hafna.




“KUN IMBIEREK” "

Aktar kmieni din is-sena inzamm
il-’Konkors Kanzunetta Indipen-
denza”. Wahda mill-kanzunetti li
hadet sehem, “Kun Imbierek”,
ghalkemm ma hadet l-ebda premju,
laqtitni hafna, kemm ghall-muzika, il-
versi u aktar u aktar ghax il-hsieb tal-
versi jolqot lilna, I-emigranti. Il-muzi-
ka hija ta’ Mark Spiteri Lucas, versi
ta’ Ingrid Vella u tkantatat minn
Simone Gauci. Ingrid kienet tant gen-
tili li baghtet il-kanzunetta u l-versi
biex taqsamhom maghna. Ingrid

kitbet...

Twelidt fl-1988, u ktibt l-ewwel liri-
ka tieghi meta kelli 25 sena.

Madankollu, ili minn ckuniti nikteb:
stejjer qosra, tagbiliet, poeziji, u loghob
bil-kliem.L-ewwel festival i ktibt ghalih
kien il-festival Melodija Magika 2015,
meta bil- kanzunetta Jien Ghandi
Kollox, flimkien mal-kantanta Thea
Gauci u - kompozitur Augusto
Cardinali, ksibna l-ewwel post u rbahna
I-Grand Prix tal-festival.

Dis-sena hadt sehem ukoll fI-
Ghanja tal-Poplu 2015, bil-kanzunetta
Pjan, interpretata minn Simone Gauci
fug muzika ta’ Augusto Cardinali. Minn
fost il-105 kanzunetti sottomessi, Pjan
intaghzlet bhala wahda mis-sittax-il
kanzunetta finalista.

Minkejja li I-lirika li nikteb mhux
dejjem tkun dwari, jien u niktibha
ngarrabha, kollha.

Nikteb il-lirika biex inwassal mes-
sagg.

Nikteb bil-Malti ghax inhoss li

m’hemm [-ebda Isien iehor li bih nista’

nartikola hsibijieti dags kemm bl-ilsien

li fih trabbejt.
Nispira ruhi mix-xejn.
Niehu interess [ kollox.
Nohlom hafna, u nohlom kbir.

Ma naqtax qalbi, u nemmen Ii xi
darba nasal.

Jekk mhux illum, ghada. Kuljum.

£

Ingrid.

Niftakrek tarbija
Titwieled l-isptar
Niftakrek ma’ hutek

Kont tilghab id-dar
Niftakrek I-iskola
Fil-klassi attent

Niftakrek ir-rahal
Titbissem kuntent

U Ilum insellimlek

Kif int I-ajruport

Familtek madwarek
F’idejk passaport
Imbierkek ta’ ibni

Li ghex hawn sal-lum
[l-wiehed minn bosta

Li nsellem kuljum

Tinsa qatt din Malta darek
Malta bdejt, Malta trabbejt
Tharisx lejja t’inferjuri
Ibga’ haddan il-valuri

Se tithallat f”poplu iehor
Igma’ I-gherf 1i ma sibtx hawn
‘L art twelidek aghmel isem
L-art li taghha inti iben
Tisthix tghid I’int Malti
L’int wiehed minn ftit

Li f’¢okon ta’ artna
Ghamilna il-gid

Kif Malta issemmi
Aghmilli unur

Ghax meta f’art ohra

Int ambaxxatur
Ghalkemm limitata
Fl-opportunita

Ghalik b’negozjati

Zidt il-liberta

Estiza I-familja
Fl-Ewropa milqugh

[llum inti wiehed

Minn nofs biljun ruh

Tinsa qatt din Malta darek
Malta bdejt, Malta trabbejt
Tharisx lejja t’inferjuri

Ibga’ haddan il-valuri

TINSEWX! IL-LAQGHA TA’ DAN IX-XAHAR SE TKUN NHAR IL-GIMGHA, 30 TA’
OTTUBRU, CENTRU MALTI TA’ PARKVILLE, FIS-2.00 PM. NARAWKOM HEMM.

Mark Spiteri Lucas; Versi: Ingrid Vella
Kantata minn Simone Gauci

Se tithallat f’poplu ichor
Igma’ I-gherf li ma sibtx hawn
‘L art twelidek aghmel isem
L-art li taghha inti iben

Jien rawwimtek...

U ghallimtek...

Ghandi storja

Taghmel gieh...

Tajtek klima

Biex tixxala...

Tajtek lingwa

Li m”hawnx bhalha...

Tinsa qatt din Malta darek
Malta bdejt, Malta trabbejt
Tharisx lejja t’inferjuri

Ibqa’ haddan il-valuri

Se tithallat fpoplu iehor
Igma’ I-gherf 1i ma sibtx hawn

‘L art twelidek aghmel isem

IL-KANONKU MONS.
CARMELO REFALO,
ARCIPRIET
TAL-PARROCCA TAX-
XAGHRA, FUQ ZJARA
F’MELBOURNE

Dan l-ahhar, Mons. Carmelo
Refalo kien fuq btala qasira
f’Melbourne. Paul Vella Itaga’
mieghu biex jintervistah.
Mons. Refalo jir¢ievi 1-Folju
taghna kull xahar u qallu
kemm ghandu ghall-qalbu I-
Ilsien Malti li hemm bzonn
inzommuh f’qalbna.




